
Isanova Feruza Tulginovna

TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodi, professor, O‘%zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Xazratkulov Abror - tarix fanlari doktori, dotsent,
0‘zbekiston davlat jahon tillari universiteti.

Tursunov Ravshan Normuratovich - tarix fanlari
doktori, O‘zbekiston Milliy Universiteti;

Xolikulov Axmadjon Boymahammatovich - tarix
fanlari doktori, O‘zbekiston Milliy Universiteti;

Gabrielyan Sofya Ivanovna - tarix fanlari doktori,
dotsent, O‘zbekiston Milliy Universiteti.

Saidov Sarvar Atabullo o‘gli - katta ilmiy xodim,
Imom Termiziy xalgaro ilmiy-tadqiqot markazi,
ilmiy tadqiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor, Toshkent davlat iqtisodiyot
universiteti;

Nasirxodjayeva Dilafruz Sabitxanovna - iqtisodiyot
fanlari  doktori, professor, Toshkent davlat
igtisodiyot universiteti;

Ostonokulov Azamat Abdukarimovich - iqtisodiyot
fanlari doktori, professor, Toshkent moliya instituti;

Arabov Nurali Uralovich - iqtisodiyot fanlari doktori,
professor, Samarqand davlat universiteti;

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot
universiteti;

Azizov Sherzod O‘ktamovich - iqtisodiyot fanlari
doktori, dotsent, O‘zbekiston Respublikasi Bojxona
instituti;

Xojayev Azizxon Saidaloxonovich - igtisodiyot
fanlari doktori, dotsent, Fargona politexnika
instituti

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent, O‘zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent
moliya instituti;

Shakarov Qulmat Ashirovich - iqtisodiyot fanlari

nomzodi, dotsent, Toshkent axborot texnologiyalari
universiteti

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor, Toshkent davlat iqtisodiyot universiteti;

Yaxshilikov Jo‘raboy - falsafa fanlari doktori,
professor, Samarqand davlat universiteti;

G‘aybullayev Otabek Muhammadiyevich - falsafa
fanlari doktori, professor, Samarqand davlat chet
tillar instituti;

Saidova Kamola Uskanbayevna - falsafa fanlari
doktori, “Tashkent International University of
Education” xalqaro universiteti;

Hoshimxonov Mo‘min - falsafa fanlari doktori,
dotsent, Jizzax pedagogika instituti;

O‘roqova Oysuluv Jamoliddinovna - falsafa fanlari
doktori, dotsent, Andijon davlat tibbiyot instituti,
[jtimoiy-gumanitar fanlar kafedrasi mudiri;

Nosirxodjayeva Gulnora Abdukaxxarovna - falsafa
fanlari nomzodi, dotsent, Toshkent davlat yuridik
universiteti;

Turdiyev Bexruz Sobirovich - falsafa fanlari
bo‘yicha falsafa doktori (PhD), dotsent, Buxoro
davlat universiteti.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor, O‘zbekiston davlat jahon tillari
universiteti;

Ko‘chimov Shuxrat Norgizilovich - filologiya fanlari
doktori, dotsent, Toshkent davlat yuridik
universiteti;

Hasanov Shavkat Ahadovich - filologiya fanlari
doktori, professor, Samarqand davlat universiteti;

Baxronova Dilrabo Keldiyorovna - filologiya fanlari
doktori, professor, O‘zbekiston davlat jahon tillari
universiteti;

Mirsanov G‘aybullo Qulmurodovich - filologiya

fanlari doktori, professor, Samarqand davlat chet
tillar instituti;



Salaxutdinova Musharraf Isamutdinovna - filologiya
fanlari nomzodi, dotsent, Samarqand davlat
universiteti;

Kuchkarov Raxman Urmanovich - filologiya fanlari
nomzodi, dotsent v/b, Toshkent davlat yuridik
universiteti;

Yunusov Mansur Abdullayevich - filologiya fanlari
nomzodi, O‘zbekiston Respublikasi Prezidenti
huzuridagi Davlat boshqgaruvi akademiyasi;

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi.

12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor, Toshkent davlat yuridik
universiteti;

Muxitdinova Firyuza Abdurashidovna - yuridik
fanlar doktori, professor, Toshkent davlat yuridik
universiteti;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat Kko‘rsatgan yurist, Toshkent davlat yuridik
universiteti;

Hamroqulov Bahodir Mamasharifovich - yuridik
fanlar doktori, professor v.b., Jahon iqtisodiyoti va
diplomatiya universiteti;

Zulfiqorov Sherzod Xurramovich - yuridik fanlar
doktori, professor, O‘zbekiston Respublikasi Jamoat
xavfsizligi universiteti;

Xayitov Xushvaqt Saparbayevich - yuridik fanlar
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Asadov Shavkat G‘aybullayevich - yuridik fanlar
doktori, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi;

Ergashev lkrom Abdurasulovich - yuridik fanlari
doktori, professor, Toshkent davlat yuridik
universiteti;

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik
universiteti;

Saydullayev Shaxzod Alixanovich - yuridik fanlar
nomzodi, professor, Toshkent davlat yuridik
universiteti;

Hakimov Komil Baxtiyarovich - yuridik fanlar
doktori, dotsent, Toshkent davlat yuridik
universiteti;

Yusupov Sardorbek Baxodirovich - yuridik fanlar
doktori, dotsent, Toshkent davlat yuridik
universiteti;

Amirov Zafar Aktamovich - yuridik fanlar doktori
(PhD), O‘zbekiston Respublikasi Sudyalar oliy
kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, dotsent, Toshkent davlat yuridik
universiteti;

Normatov Bekzod Akrom o‘gli — yuridik fanlar
bo‘yicha falsafa doktori, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori,  Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

OAK Ro‘yxati

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil
30-noyabrdagi 327 /5-son qarori bilan tarix, iqtisodiyot, falsafa, filologiya, yuridik va pedagogika fanlari
bo'yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy

nashrlar ro‘yxatiga kiritilgan.

“Ijtimoiy-gumanitar fanlarning dolzarb
muammolari” elektron jurnali 2020-yil
6-avgust kuni 1368-sonli guvohnoma bilan
davlat ro‘yxatiga olingan.

Muassis: “SCIENCEPROBLEMS TEAM”
mas’uliyati cheklangan jamiyati

Tahririyat manzili:

100070. Toshkent shahri, Yakkasaroy
tumani, Kichik Beshyog'och ko‘chasi,
70/10-uy. Elektron manzil:

(99) 602-09-84 (telegram).

Annotatsiya. Mazkur maqolada Farg‘ona vodiysi shaharlarida iqtisodiy tanglik ogibatida aholi o‘rtasida turli
yuqumli kasalliklarni avj olishi, uni oldini olish bo‘yicha ko‘rilgan chora-tadbirlar, aholi o‘rtasida sog‘lom turmush
tarzi, sanitariya-gigiyena qoidalari, tibbiy madaniyatni targ‘ib etish, shuningdek, shaharlarda keng tarqalgan
kasalliklarni o‘z vaqtida davolash ishlari kabi masalalar tahlil etilgan.

Kalit so‘zlar: sog'ligni saqglash, shaharlar, sanitariya-gigiyena qoidalari, tibbiy madaniyat, yuqumli kasalliklar,
aholining turmush darajasi, sovet hokimiyati, shifoxonalar, dori-darmon yetishmasligi, harbiy-siyosiy kurashlar,
iqtisodiy tanglik, aholi demografiyasi, tibbiyot tizimi.

DOI: https://doi.org/10.47390/SPR1342V513Y2025N01

Sovet hokimiyatining dastlabki yillaridagi keskin harbiy-siyosiy kurashlar sharoitida
Farg‘ona vodiysining shahar aholisi hayotida ijtimoiy muammolar keskinlashib ketdi. Bu
jarayonlarda yuzaga kelgan iqtisodiy tanglik ogibatida aholi o‘rtasida turli yuqumli kasalliklar
avj olib, aholi o‘rtasida sanitariya-gigiyena qoidalari, sog‘lom turmush tarzi, tibbiy madaniyatni
targ‘ib etish, kasalliklarni o'z vaqtida davolash ishlari e’tibordan chetda qoldi. O‘lkada shifokor
mutaxassislarning yetishmasligi, aholi turmush darajasining pastligi bois ular o‘rtasida turli xil
kasalliklar keng tarqalgan edi. Statistik ma’lumotlarga ko‘ra, 1917-yilda O‘zbekiston hududida
128 ta shifokor bo'lib, Farg‘ona viloyatida esa har 50.000 kishiga bitta shifokor to‘g'ri kelar edi

12


https://doi.org/10.47390/SPR1342V5I3Y2025N01

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 3 (5)-2025

[1.15-b.]. Shifokorlar hamda kasalxonalarning yetishmasligi avvalgi mustabid tuzumdan meros
edi.

Masalan, XX asr boshlarida Namangan shahrida 15 o‘rinli bitta kasalxona bo'lib,
2.330 kishiga bir o'rin to‘g'ri kelar, jami kasallarga 2 nafar shifokor, 4 feldsher va bitta
dorishunos xizmat ko‘rsatar edi [2. 92-b.]. Qishloglarda yashovchi aholi esa tibbiy xizmatdan
deyarli foydalana olmagan. Buning natijasida o‘lkada vabo, chechak, bezgak va boshqa ko‘plab
yuqumli kasalliklar tarqalib, aholi demografiyasiga jiddiy ta’sir ko‘rsatgan.

1914-yilga kelib shifoxonadagi oddiy aholi uchun o‘rinlar soni 30 taga yetgan. Ammo
shifokorlar soni 4 taga tushib qolgan [3. 2-b]. Kasalxonaning ahvoli ayanchli darajada bo'lib,
sanitariya-gigiyena talablariga javob bermagan, tibbiyot anjomlari yetishmagan, xonalar sovuq
ahvolda bo‘lgan. 1917-yilga kelib kasalxonada ishlovchi shifokorlar soni 3 nafarga yetgan 10 ta
qo‘shimcha joylar tashkil etilib, 30 tasi erkaklar va 10 tasi ayollarga ajratilgan. Shahar
kasalxonasida bemorlar shifokor qabuliga har kuni qatnab davolanar edilar. Bu yerda bir yil
davomida mahalliy aholi vakillaridan 10.000 kishigina foydalana olgan.

1918-yilda Namangan viloyatida ham M. G‘aniyev boshchiligida sog'ligni saglash bo‘limi
tashkil etilgan. Namangan shahridagi kasalxonada keyingi yillarda o‘rinlar soni ko‘payib,
60 o‘rin erkaklarga, 30 o'rin ayollarga, yana 30 o‘rin yuqumli kasalliklarga ajratilgan. Shaharda
1 ta erkaklar ambulatoriyasi ochilgan [4. 399-b.]. Shaharning mahalliy aholi yashaydigan
gismida ham davolanish punktlari ochilgan bo‘lsa-da, shahardagi notinchliklar tufayli ish olib
bormagan. Shahar kasalxonasida yuqumli kasallar uchun 14 o‘ringa mo‘ljallangan bo‘lim
mavjud bo‘lsa-da, u yerga 27 kishi joylashtirilgan [5. 3-b.]. Kasalxonada o‘rinlar soni va tibbiyot
xodimlarining yetishmasligi tufayli yuqumli kasallikka chalingan 12 ta mahalliy aholi vakillari
0‘z uylarida davolanishga majbur bo‘lishgan. Shaharda tarqalgan “o‘lat” kasalligi oqibatida
bemorlarning 50 % i qirilib ketayotganligi ta’kidlanadi [6. 82-b.]. 1919-yildan boshlab
Namangan shahrida chechakka qarshi emlash guruhlari tashkil qgilingan [7. 5-b.]. Biroq tibbiyot
xodimlarini yetishmasligi tufayli emlash ishlari qiyinchilik bilan amalga oshirilgan.

1923-yilda Namangan shahrida kasalxonalar kamayib 2 ta qolgan. Shahardagi har ikkala
kasalxona 50 o‘ringa mo‘ljallangan bo‘lib, ularda 36 nafar tibbiyot xodimlari bemorlarga xizmat
ko‘rsatgan [8. 30-b]. Kasalxonalarda yiliga o‘rtacha 944 nafar bemor davolangan. Namangan
shahridagi ambulatoriya esa 18 ta shtatdan iborat bo'lib, ularning 9 tasini tibbiyot xodimlari
tashkil qilgan. Ambulatoriyada yiliga o‘rtacha 32156 nafar bemorga tibbiy xizmat ko‘rsatilgan.

1923-yilning o‘rtalariga kelib Namangan shahrida 3 ta kasalxona bo‘lib, ular terapevt,
jarrohlik va yuqumli kasalliklar bo‘limlaridan iborat bo‘lgan [9. 10-b.]. Bundan tashqari,
shaharda yana ikkita ambulatoriya ham mavjud bo‘lgan. Shahardagi ambulatoriyaning
birinchisi umumiy, ikkinchisi esa mahalliy ayollarga xizmat qilgan. Kasalxonalardagi terapevt
va jarrohlik bo‘limlari 50 ta, yuqumli kasalliklar bo‘limi esa 30 ta o‘ringa mo‘ljallangan edi.
Shahardagi ambulatoriyada 1923-yilning may oyida 920 nafar, mahalliy ambulatoriya esa 428
nafar bemorni qabul gilgan. Biroqg Namangan shahridagi mavjud kasalxonalar qiyin sharoitda
bo‘lishiga garamasdan, aholiga imkoniyat darajasida tibbiy xizmat ko‘rsatishgan.

1924-yilda Namangan uyezdi hududida 6 ta kasalxona, 9 ta ambulatoriya, 2 ta ayollar va
3 ta bolalar bo‘limlari, 12 ta feldsherlik punkti hamda 4 ta bezgakka qarshi stansiya ochilgan
[10. 92-b.]. Shaharda esa 60 o‘rinli kasalxona, 2 ta ambulatoriya bo‘lib, u yerda 4 ta shifokor,
1 ta tish shifokori va 6 ta akusherka (doya) faoliyat ko‘rsatgan [11. 2-b.]. Shuningdek, 20 o‘rinli
yuqumli kasalliklar kasalxonasi, shahar ambulatoriyasi, tish ambulatoriyalari bo‘lgan.

1924-yilda Namangan shahar Sog‘ligni saglash bo‘limi tashkil etilib, unga P.Abduqodirov
rahbar etib tayinlangan [12. 5-b.].

1918-yilda Skobelev (Farg‘ona) shahrida 60 o‘rinli ayollar va bolalar kasalxonasi, Eski
Marg‘ilonda esa mahalliy ayol va bolalar uchun 10 o‘rinli kasalxona xizmat ko‘rsatgan [13. 165-
b.]. 1920-yilda Skobelev shahrining eski gismida ayollar uchun unchalik katta bo‘lmagan bitta
kasalxona faoliyat ko‘rsatgan. Shu yili shaharda yana bitta tug‘rugxona va yangi tug‘ilgan
chaqaloqlar uchun “Kapli moloka” bo‘limini ochishga harakat qilindi [14. 22-b.]. Biroq turar joy
topilmaganligi oqgibatida bunday reja amalga oshmay qolgan.

1918-yilda Turkistonning boshqga viloyatlarida bo‘lganidek, Farg‘ona viloyatida ham
sog'ligni saqlash bo‘limi tashkil etiladi [15. 55-56 betlar.]. Ushbu bo‘limlar zimmasiga joylarda
tibbiy xizmat tarmoqlarini yo‘lga qo‘yish, epidemiyalarning oldini olish va unga qarshi kurash
chora-tadbirlarini tashkil etish, ona va bolalar salomatligini saglash bo‘yicha samarali ishlar
olib borish yuklatilgan. 1918-yil noyabr oyidan boshlab Andijon-O‘sh uyezd-shahar sog'ligni
saqglash bo‘limi tashkil qilinadi [16. 74-b.]. Bu yillardagi murakkab jarayonlarga qaramay,
Farg'ona viloyati shaharlariga Rossiyadan ko‘plab shifokorlar kela boshladi. Masalan, Andijon-
O‘sh uyezd-shahar sog‘ligni saglash bo‘limining birinchi mudiri V. F. Shmidt, shifokorlardan
I. B. Vovrijin, V. Yu. Voyevodskiy, K. P. Olifing, M. S. Ernest, N. A. Kinze, M. S. Goloshevskaya,
N. Ya. Vasilevskiy, V. V. Kashurnikov kabilar Andijon shahriga kelib ishlaganlar [17. 74-b.].
Mazkur shifokorlar Farg‘ona vodiysining turli shahar va gishloglarida bo‘lishib, aholiga tibbiy
yordam ko‘rsatishgan.

1923-yilda Farg‘ona shahridagi kasalxona 40 o‘ringa mo‘ljallangan bo‘lib, ulardan
20 tasi yuqumli kasalliklar, 20 tasi esa oddiy kasalliklar bilan og‘rigan bemorlar uchun edi.
Shahar kasalxonasida 34 nafar xodim faoliyat ko‘rsatgan bo‘lib, ularning 2 ta shifokor, 2 ta doya,
25 ta yordamchi xodimlardan iborat edi [18. 42-b.]. Kasalxonada kuniga o‘rtacha 40 ga yaqin
bemorlar statsionar tarzda davolangan. Shuningdek, kasalxona qoshida ambulatoriya va tish
shifokori xonasi ham bo'lib, ularda har kuni 30-40 tacha bemor davolangan. Biroq kasalxonada
aholiga tibbiy xizmat ko‘rsatish hamda tibbiy jihozlar bilan ta’'minlanish holati qoniqarli
darajada bo‘lgan. Bemorlar uchun zarur bo‘lgan ko‘rpa-to‘shaklar, dori-darmonlar
yetishmagan, issiq ovqatlar umumiy qozonda tayyorlanar edi. Kasalxonalar uchun viloyat
sog'ligni saqlash bo‘limi tomonidan ajratilgan mablag’ yetishmasdi. Kasalxona binosi ham
ta’mirlanish holatida edi. Isitish pechlari ishlamas, elektr energiyasi va suv bilan ta’'minlanish
holati ayanchli ahvolda bo‘lgan.

Farg'ona shahrida 1925-yilda 30 kishiga mo‘ljallangan bitta shifoxona, sug‘urta qilingan
kishilar uchun ambulatoriya, bitta shahar ambulatoriyasi, ipakchilik fabrikasi qoshida bitta
ambulatoriya faoliyat yuritgan. 1929-yilga kelib esa shaharda tibbiy muassasalar soni 24 taga
yetgan [19. 239-b.]. Shuningdek, shahardagi 30 kishiga mo‘ljallangan shifoxona kengaytirilishi
natijasida, 75 kishiga xizmat ko‘rsatila boshlanadi.

1923-yili Farg‘ona viloyati shaharlarida 512 o‘rinli 12 ta kasalxona, 142 ta o‘rinli 7 ta
uchastka kasalxonasi, 11 ta ambulatoriya, 1 ta shifokor ambulatoriya punkti, 14 ta feldsher
ambulatoriya punkti hamda 1 ta tez tibbiy xizmat punkti aholiga xizmat qilgan [20. 38-b.].

Marg‘ilondagi shahar kasalxonasi ham 15 o‘rindan iborat bo‘lgan [21. 380-b.]. Kasalxona
alohida bo‘limlarga ajratilmagan bo‘lsada, ularning 5 ta o‘rni mahalliy ayollar va bolalar uchun
ajratilgan edi. Butun Marg‘ilon shahri aholisi uchun bitta shifokor xizmat qilgan.

1923-yil 1-iyuldagi hisob-kitoblarga ko‘ra, Farg‘ona viloyatida aholining har
79011 nafariga bitta shifokor xizmati to‘g'ri kelgan. Eski Marg‘ilonda esa 25 o'rinli shahar
kasalxonasi, 30 o‘rinli bolalar uyi hamda shahar ambulatoriyasi mavjud bo‘lgan.

1919-yil noyabrda Andijonning yangi shahar qismida shifokor N.A.Kinze yetakchiligida
ambulatoriya ochilib, asosan, rusiyzabon aholi vakillari uchun xizmat qilgan. Ikkinchi
ambulatoriya esa shifokor V.Yu.Voyevodskiy tomonidan 1920-yil 1-yanvarda tashkil etilgan.
Ambulatoriya shaharning eski qismida joylashgan bo‘lib, asosan mahalliy aholiga vakillariga
xizmat qilgan [22. 43-b.]. 1920-yilda Andijonda 2 ta shahar kasalxonasidan tashqari aholiga 3
ta ambulatoriya, dorixona xizmat ko‘rsatgan [23. 17-b.]. Shahardagi birinchi kasalxona 120
orindan iborat bo‘lib, unda jarrohlik, terapiya va akusher-ginekologiya bo‘limlari tashkil
etilgandi. Mazkur kasalxona shahardagi eski binolarning birida joylashgan bo‘lib, uning bir-
biridan ajralgan 5 ta binosi, keng hovlisi, oshxonasi va omborxonasi bo‘lgan [24. 379-b.].
Kasalxona binolarini yoritishda 5 ta elektr chiroqlari va kerosin lampalardan foydalanilgan.
Ozig-ovqgat ta’'minot zaxirasi fagat kundalik mahsulotlardan iborat bolib, issiq ovqat kunda bir
mahal tayyorlangan, kamquvvat bemorlarga vrach tavsiyasi asosida bir kunda bir stakan sut
ham berilgan. Kasalxonada dori-darmonlar chegaralangan miqdorda bo‘lib, ko‘plab tibbiy
buyumlar va dori-darmonlar yetishmagan.

1919-yilda Andijon shahar aholisiga shifokorlar Kossovskiy va Mashchikovichlar
stomatologik yordam ko‘rsatishgan. Bu davrda shifokor kadrlarga bo‘lgan ehtiyoj ham kun
sayin ortib boradi. 1920-yilning 20-mayida Andijon shahrida rus shifokorlari yordamida 2-
yillik akusher-ginekologik kurslar ochilib, ularga asosan 18-35 yosh oraligiidagi ayollar
o‘gishga qabul qgilingan. Shu yilning sentyabr oyidan boshlab shaharda 2,5-yillik hamshiralar
tayyorlaydigan maktab ham ochilgan [25. 74-b.].

1921-yilda Andijon shahrida 70 o‘ringa mo‘ljallangan tez tibbiy va bolalar kasalxonasi
tashkil etilgan [26. 305-b.]. Shifokorlarning aholiga sifatli tibbiy xizmat ko‘rsatishida bir qator
moddiy qiyinchiliklar, moddiy-texnika bazasining talab darajasida bo‘lmaganligi, tibbiy anjom
va uskunalarning yetishmasligi, malakali mutaxassislar yo‘qligi jiddiy to‘sqinlik qilgan. Bundan
tashqari, stomatologiya xizmati Qo‘qon, Namangan va O‘sh shaharlaridagina yo‘lga qo‘yilgan
bo‘lib, boshga hudud aholisiga bu masofaviy qiyinchiliklar ham tug‘dirgan. Dorixonalarning
yetishmasligi esa kasalliklarni o‘z vaqtida davolashda jiddiy to‘sqinlik gilgan.

1923-yilda Andijon shahridagi kasalxona olti bo‘limdan iborat 75 o'rinli kasalxonaga
aylantirilgan. Ammo shaharlarda sog‘ligni saqlash muassasalaridagi keskin vaziyat o‘zgarmay
golaverdi. Chunki shaharlarda tibbiy xizmat ko‘rsatish va aholining turmush darajasi juda past
edi. Farg‘ona shaharlarida 1923-yilda 11 ta ambulatoriya mavjud bo‘lib, unda 15 ta shifokor
faoliyat yuritgan [27. 38-b.]. 1922-yilda 12 ta ambulatoriya, 34 ta shifokor faoliyat yuritgan
bo‘lsa, 1923-yilga kelib 11 ta ambulatoriya va 15 ta shifokor qoldi.

1924-yilda Andijon shahar kasalxonasi 60 o‘rinli bo‘lib, unda terapiya, jarrohlik,
tug‘rugxona va yuqumli kasalliklar bo‘limlari bo‘lgan [28. 38-b.]. Kasalxonada 1 ta terapevt,
jarroh, 5 ta feldsher, 3 ta doya, 2 ta hamshira va 32 ta meditsina xodimlari faoliyat ko‘rsatgan.
Shu yilning 1-apreldan shahar kasalxonasi davolash mablag‘i hisobiga ko‘ra 60 o‘rindan 70
o‘ringa ko‘paytirilgan. Shahar kasalxonasida kasallarni oziq-ovqati hamda zarur tibbiy dori-
darmonlar bilan ta’'minlanishi qoniqarli darajada bo‘lgan. Shuningdek, Andijon shahrida 2 ta
ambulatoriya ham bo‘lib, ularning birinchisi shaharning yangi qismida joylashgan edi.
Ambulatoriyada 3 ta shifokor xonasi bo‘lib, u yerda davolovchi shifokor, bemorlarni ro‘yxatga

15



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 3 (5)-2025

oluvchi hamshira, feldsher, sanitar va tarjimon xizmat qilgan. Shaharning eski qismidagi
ambulatoriyada esa shifokor, feldsher, akusherka xizmat qilgan. Har ikkala ambulatoriyaning
ta’'minoti zaxirasi qoniqarli bo‘lsa-da, zarur bo‘lgan tibbiyot anjomlari yetishmagan.
Shuningdek, shaharda 2 ta ambulatoriya bo‘lib, ularning birinchisi zavod qoshida tashkil
etilgan, u yerda shifokor va feldsher xizmat qilgan, ikkinchisida esa faqat o‘rta maxsus
ma’lumotli feldsher xizmat qilgan.

Davolash-sanitariya muassasalari shoxobchalari va shifokorlar soni qishloq
joylardagiga qaraganda shaharlarda tezroq ko‘paydi. Shaharlarda bitta shifokorga 1926-1927-
yillarda 1375 kishi, 1927-1928-yilda 1263 kishi to‘g'ri kelgan bo‘lsa, qishloq joylarida 1926-
1927-yilda 46760 kishi va 1927-1928-yilda 33597 kishi to‘gri kelgan [29. 293-b.].
Shifokorlarning aksariyati ko‘pchilikni tashkil gilgan aholi tilida gaplasha olmagan, bu tibbiy
yordam ko‘rsatishga jiddiy zarar yetkazgan.

XX asr boshida Qo‘qon shahrining yangi qismida 2 ta kasalxona va 1 ta ambulatoriya
bo‘lib, unda 4 nafar shifokor ishlagan. 1921-yilda shaharning eski qismida ham 2 ta kasalxona
va ambulatoriya bo‘lib, u yerda 2 nafar shifokor xizmat qilgan [30. 14-16 b.]. 1924-yilda Qo‘qon
shahrida 90 o‘ringa mo‘ljallangan kasalxona bo'lib, u jarrohlik, terapiya, ginekologiya va ko‘z
kasalligi bo‘limlaridan iborat bo‘lgan [31. 5-b.].

1924-yilda O‘sh uyezdi aholisi 123132 kishini tashkil etgan. Shaharda 30 o‘ringa
mo‘ljallangan kasalxona bo‘lib, unda jarrohlik, terapevt, yuqumli kasalliklar, akusher-
ginekologiya bo‘limlari aholiga xizmat qilgan [32. 283-b.]. Shaharning yangi va eski qismlarida
ham ambulatoriyalar bo‘lib, har ikki muassasada bitta shifokor ishlagan.

Farg‘ona vodiysi shaharlaridagi tibbiyot muassasalari va shifokorlar soni quyidagicha
bo‘lgan (1921-yil):

1.1. jadval
Hudud Kasalxona Ambulatoriya Stomatologiya Dorixona
soni o'rin xonasi
Andijon shahri 2 100 2 - 1
Qo‘qon shahri 4 170 4 2 2
Eski Marg'‘ilon shahri 1 15 1 - -
Farg‘ona shahri 2 40 3 - 1
Namangan shahri 3 90 1 1 1
O‘sh shahri 1 30 1 1 1
Jami 13 445 12 4 6

Jadvalda keltirilgan statistik ma’lumotlar vodiy shaharlarida tashkil etilgan tibbiy
muassasalar son va sifat jihatdan tubdan farqlanganligini ko‘rsatib turibdi. Xususan, eng kop
kasalxonalar soni Qo‘qon shahrida tashkil etilganligiga qaramasdan, bemorlar uchun ajratilgan
joy jihatidan Andijon shahar kasalxonasi katta bo‘lgan [33. 130-b.].

Farg'ona viloyati shaharlarida mavjud tibbiyot muassasalari (1922-yil 1-noyabr holati)
[34.203-b.]:

1.2.jadval
Ne Shahar nomlari kasalxonalardagi o‘rin
1 Qo‘qon 225
2 Andijon 82
3 Marg‘ilon 81
4 Namangan 70
5 O‘sh 30

Jadvalda keltirilgan statistik ma’lumotlar bo‘yicha vodiy shaharlarida tashkil etilgan
kasalxonalarda bemorlarga ajratilgan joy bo‘yicha Qo‘qon shahri yuqori o‘rinda turgan.

Bu davrga kelib (1922-yil) Turkistonda sog‘ligni saqlash sohasidagi ahvol keskin edi. Bir
yil ichida respublika bo‘yicha sogligni saqlash komissarligi ma’'muriy organlar tarkibi
726 tadan 222 taga, yirik va kichik shifoxonalar soni 188 tadan 139 taga, ambulatoriyalar soni
esa 237 tadan 33 taga keskin qisqarib ketgan [35. 170-173-b.]. Tibbiyot xizmatining yomonligi,
yashash va mehnat qilish sharoitining og'irligi tufayli, aholi o‘rtasida vabo, bezgak, traxoma,
moxov va boshqa ko‘plab kasalliklar keng tarqalgan, bu kasalliklarga garshi kurashishda ayrim
hududlar aholisiga umuman tibbiy yordam ko‘rsatilmagan.

1922-yilda Farg'ona viloyati Sog‘ligni saqlash bo‘limi boshligi tomonidan berilgan
ma’lumotga ko'ra, viloyatda yuqumli kasallik nihoyatda ko‘payib ketgan. Bu holatni to‘xtatish
uchun Skobelev (Farg‘ona), Namangan va O‘sh shaharlarida yuqumli kasalliklarni oldini olish
bo‘yicha maxsus komissiya tuzilgan. Qo‘qon shahrida 300 o‘rinli, Skobelevda 100 o‘rinli,
Andijon shahrida 40 o‘rinli, Namangan shahrida 30 o‘rinli va O‘sh shahrida 25 o‘rinli yuqumli
kasalliklar uchun shifoxona tashkil etilgan [36. 22-b.].

1922-yilda Farg‘ona vodiysi shaharlarida faoliyat olib borgan tibbiyot xodimlarining
soni quyidagicha bo‘lgan [37. 203-b.]:

1.3.jadval

Sohalari Qo‘qon | Andijon Marg‘ilon Namangan | O‘sh | Jami Viloyat
bo‘yicha

Shifokor 15 5 4 5 2 31 34
Stomatolog 2 - 1 1 - 4 4
Dorishunos 30 7 5 5 5 50 79
Doyalar 8 1 3 1 2 15 20
Tibbiyot 12 5 3 4 3 27 28
hamshirasi
Chechakka 2 1 1 2 1 7 10
garshi emlash
Xo‘jalik 134 51 43 66 26 380 426
xodimi

Jadvalda keltirilgan statistik ma’lumotlar bo‘yicha vodiy shaharlarida tashkil etilgan
tibbiyot muassasalarida shifokorlar soni bo‘yicha Qo‘qon shahri yuqori o‘rinda turgan.

Farg‘ona vodiysi aholisi orasida sanitariya maorifi, sanitariya-profilaktika, davolash
ishlarining yetarli darajada tashkil etilmaganligi, shuningdek, aholi turmush darajasidagi
goloqlik, moddiy ta’minotdagi nochorliklar oqibatida turli xildagi yuqumli kasalliklar soni

17




SCIENCEPROBLEMS.UZ-ljtimoiy-gumanitar fanlarning dolzarb muammolari Ne 3 (5)-2025

ko‘payib ketadi. Arxiv hujjatlarida keltirilisha, 1929-yilda Farg‘ona viloyatida 334 ta oila tibbiy
ko‘rikdan o‘tkazilganda ularning 194 tasida yuqumli kasalliklar aniqlangan [38. 2-b.]. Aholi
o‘rtasida yuqumli kasalliklar keng tarqalgan bo‘lsa-da, ammo bu sohada davolash o‘rinlari juda
kam bo‘lgan. 1928-yil respublika bo‘yicha yuqumli kasalliklar uchun 320 o‘rin ajratilib,
shundan 33 tasigina Farg‘ona viloyati hisobiga to‘g‘ri kelgan xolos [39. 113-b. ]. Shu bilan birga
bu yillardagi asosiy muammolardan biri tibbiyot kadrlarini yetishmasligi bo‘lgan. 1927-yilda
respublikamizda 935 nafar tibbiyot xodimi faoliyat yuritib, shaharlarda bitta vrachga
1.263 kishi, qishloglarda esa 33.597 kishi to‘g‘ri kelgan [40. 113-b.]. Tibbiyot mutaxassislariga
ehtiyoj aynigsa Farg‘ona va Buxoro viloyatlarida ancha yuqori edi. Masalan, Farg‘ona
viloyatidagi 104 ta qishloq vrachlik uchastkalarida 52 nafar vrach yetishmas edi [41. 139-b.].

XX asrning birinchi choragida Farg‘ona vodiysi shaharlarida shifoxonalar yetishmas edi.
Shuning uchun ham shaharlarda ko‘plab shifoxonalarni ochishga to‘g‘ri keldi. Shunday bo‘lsada,
yangi ochilgan shifoxonalarda ahvol achinarli darajada bo‘lgan. Shifoxonalar maxsus
jihozlangan binolarda emas, balki savdo muassasalari o‘rniga joylashtiriladi. 1930-yillarning
o‘rtalariga qadar shaharlarda tibbiyot muassasalari qurish sust ravishda olib borilgan. Asosan
shaharlarda shifoxonalarning qurilishi 1934-1939-yillarga to‘g'ri keladi.

Ikkinchi jahon urushining boshlanishi bilan barcha sohalar faoliyati harbiy izga solinib,
front ehtiyojlari uchun xizmat qilgan. Respublikamizda ham tibbiyot sohasi vakillari ham
urushga safarbar etildi. Urush yillarida O‘zbekistonga ham ko‘plab shifoxonalar va tibbiyot
xodimlari ko‘chirib keltirildi. 1941-yilda Farg‘ona viloyatida 16 ta [42. 97-b.], Andijon
viloyatida 5 ta [43. 9-b.], Namangan viloyatida esa 19 ta harbiy gospitallar tashkil etildi [44. 6-
b.].

Ikkinchi jahon urushi yillarida mamlakatda sanitariya-epidemologiya xizmati ishini
yo‘lga qo'yish qgiyinlashib bordi. Mamlakatda belgilangan chora-tadbirlarga garamasdan aholi
o‘rtasida turli xil yuqumli kasalliklar soni ko‘payib ketdi. 1942-yilda Namangan shahrida 565
kishi ich terlama bilan, 1327 kishi tepkili terlama bilan kasallangan [45. 12-b.]. Shuningdek
urush yillarida respublikamizning deyarli barcha shahar va tumanlarida zaxm kasalligi
ko‘payadi. Masalan, 1944-yil Farg‘ona shahrida 361 kishi, Qo‘qon shahrida esa 354 nafar inson
zaxm kasalligi bilan ro‘yxatga olingan [46. 105-b.].

Urushdan keyingi yillarda ham sog‘ligni saqlash muassasalari ishini yaxshilashdagi eng
asosiy muammo - davolash o‘rinlarini yetishmasligi bo‘ldi. Masalan, 1953-yili Andijon viloyati
shahar shifoxonasida ochilishi rejalashtirilgan 150 o‘rindan 75 tasi ochiladi, xolos [47. 42-b.].
1952-yilda Namangan shahar shifoxonasida ham davolash o‘rinlari yetishmaganligi kuzatilgan.
Bunga asosiy sabab shifoxonalardagi noqulay shart-sharoitlar, zarur buyumlarning
yetishmasligi hamda oziq-ovqat ta’'minotidagi kamchiliklar bo‘lgan.

XX asrning 70-yillaridan boshlab O‘zbekistonda sog'ligni saglash muassasalari moddiy-
texnika bazasi mustahkamlanib, takomillasha boshlaydi. Davolash muassasalari namunaviy
loyihalar asosida qurilib, ularda tibbiyot xodimlari va bemorlar uchun qulay sharoitlar yaratila
boshlaydi. Respublikamizning barcha yirik shaharlarida davolash maskanlari yangi andoza
asosida bunyod etila boshlangan. Biroq, bu jarayonda ko‘plab muammolar ham kelib chiqdi.
Ko‘p hollarda respublikamizda turli sabablarga ko‘ra tibbiyot muassasalarini qurilish ishlari
nihoyasiga yetmay qoladi. Bunga asosiy sabab sifatida qurilish ishlarini boshlash uchun yetarli
loyiha-smeta ishlarini tashkil etilmaganligi, qurilishda ishchi kuchlarini va qurilish
materiallarini yetishmasligi hamda moddiy mablag‘ni tanqisligi bo‘lgan.

Xulosa shuki, bu davrda Farg‘ona vodiysi shaharlarida ijtimoiy infratuzilmalar aholi
ehtiyojlarini ta’'minlay olmas, zamon talablariga javob bermas edi. Shaharlarda shifoxonalar
yetishmas, yangi ochilgan sanoqli tibbiy muassasalarning ahvoli ham qoniqarsiz holatda edi.
Chunki, binolar yetishmasligi sababli ko‘pgina shifoxonalar maxsus jihozlangan binolarda
emas, balki ular savdo yoki boshqa maskanlar o‘rnida joylashgan edi.

Shaharlardagi asosiy muammolardan yana biri tibbiyot sohasidagi mutaxassislar
yetishmas edi. Shu sababli keyinchalik shaharlarda bir qancha tibbiyot bilim yurtlari ochila
boshladi va ularda kadrlar tayyorlanishga e’tibor berildi. Sovet hukumati shaharlarda yuqumli
kasalliklarning oldini olish, ularni davolash uchun yetarli mablag‘ ajratmagan.

Mazkur maqolaga xulosa sifatida shuni qayd etish lozimki, bu davrda shaharlarning
ijtimoiy infratuzilmalari va xizmat ko‘rsatish tizimi mutlago qoniqarsiz ahvolda edi. Xizmat
ko‘rsatish tizimi talab va ehtiyojlarni qondirmas edi. Bunday sharoitda an’anaviy shahar
madaniyati tubdan izdan chiqib, chuqur inqirozga uchrab borardi.

Mo‘minova G.E. O‘zbekistonda sog'ligni saqlash tizimi tarixi (1917-1991-yillar). -
Toshkent: Yangi nashr, 2015. - B. 97.

Xodjakov A.X. Zdravooxraneniye Andijanskoy oblasti v goder Velikoy Otechistvennoy
voynsl // Meditsinskiy jurnal Uzbekistana. 1985. N2.5. - S. 9.

Xotira. Namangan viloyati. 1-kitob. - Toshkent: 1994. - B. 6.

NVDA. 111-fond, 1-ro‘yhat, 64-ish, 12-varag.

Mo‘minova G.E. O‘zbekistonda sog'ligni saqlash tizimi tarixi (1917-1991-yillar). -
Toshkent: Yangi nashr, 2015. - B. 105.

Andijon viloyat davlat arxivi. 607-fond, 1-ro‘yhat, 44-ish, 42-varaq.

